
Nova lescha da vischnancas
DA BARBARA JANOM STEINER,

CUSSEGLIERA GUVERNATIVA

Questa dumengia, il 1.
da fanadur 2018 èsi

uschè lunsch: La nova le
scha da vischnancas, con
cludida dal cussegl grond en
la sessiun d’october 2017,
entra en vigur. Ella vegn a
remplazzar la lescha ch’è er
entrada en vigur il 1. da fa
nadur (1974). Suenter la re
visiun totala da la legisla
ziun da finanzas, da la refur
ma dal territori e da la refur
ma da la gulivaziun da fi
nanzas po vegnir terminà in
ulteriur project impurtant
da mes departament. Quai
ma dat satisfacziun e fa pla
schair! Betg mo, sche jau
pens al chantun ed a las nu
merusas collavuraturas ed
als numerus collavuraturs
ch’han lavurà cun gust e cun
schlantsch vi da questas re
furmas. Da tut quests pro
jects profitan las vischnan
cas; ellas èn vegnidas u ve
gnan rinforzadas dad els.

Gia pli baud hai jau skiz
zà en quest lieu nossas

ponderaziuns che furmavan
la basa per la revisiun totala
da la lescha da vischnancas:
Da vegl ennà giaudan las
vischnancas grischunas ina
gronda autonomia. Er la
nova lescha da vischnancas
tegna quint da quest aspect.
Las finamiras da la refurma
da vischnancas (vischnancas
fermas ed autonomas) ve
gnan pia er reflectadas da
questa revisiun totala da la
lescha da vischnancas. A las
vischnancas duai vegnir la

schada ina libertad d’agir
uschè gronda sco pussaivel
per chattar atgnas solu
ziuns.

B ler resta però er sut il 
dretg nov. In pèr mida

das impurtantas sajan 
numnadas qua: 

Il termin minimal per cla
mar ad ina radunanza

communala è vegnì prolun
gà (da nov: almain 10 dis
ordavant). Sco las sesidas
dal parlament èn las radu
nanzas communalas tuttas
publicas. Disposiziuns com
munalas, tenor las qualas
persunas cun dretg da votar
ston prender recusaziun en
ina radunanza, na valan
betg pli. L’impurtanza da la
cumissiun communala da
gestiun vegn suttastritgada
cun quai ch’il dumber mini
mal da commembras e
commembers vegn aug
mentà a trais. Las vischnan
cas che n’adempleschan
betg quest standard mini
mal han temp fin l’onn
2022 da far l’augment. Da
princip na duai l’uschenum
nada facultad d’utilisaziun
betg vegnir alienada. Il re

tgav d’ina alienaziun (excep
ziunala) sto vegnir mess er
vinavant sin in conto per il
retgav or da la vendita da
terren. Il conto per il retgav
or da la vendita da terren sto
vegnir manà da la vischnan
ca politica, independenta
main dal fatg sch’igl exista
ina vischnanca burgaisa u
betg. Nua ch’ina vischnanca
burgaisa exista ha quella in
dretg da cundecisiun per
l’utilisaziun dals meds fi
nanzials che derivan da la
vendita da sia facultad d’uti
lisaziun. Da nov pon vi
schnancas burgaisas excor
porar valurs da facultad mo
pli en la vischnanca politica.
La fundaziun d’associaziuns
burgaisas u da fundaziuns,
sco che quai è vegnì fatg qua
u là en il rom da fusiuns da
vischnancas politicas, n’è
betg pli pussaivla.

L ’uffizi da vischnancas 
ha profità da l’occasiun 

d’adattar cun la nova legis
laziun ils numerus models, 
las recumandaziuns prati
cas ed ils manuals al dretg 
nov. Uschia èn per exempel 
vegnids surlavurads il mo
del d’ina constituziun ed il 
mussavia per la cumissiun 
da gestiun. Per la tematica 
da la facultad d’utilisaziun/
dal conto per il retgav or da 
la vendita da terren è vegni
da elavurada ina pratica. 
Tut quests documents chat
tais vus sin la pagina 
d’internet da l’uffizi.

J au giavisch a las vi
schnancas ina buna par

tenza cun la nova lescha!

� L’AURA

Pli e pli chaud
Situaziun generala: Ina ferma 
zona da pressiun auta sa mova dal 
vest vers las Alps.
Oz: En il nord per gronda part 
sulegliv. Durant il di en las mun
tognas nivels da cumuls e singuls 
uradis. En il sid sulegliv, en las 
muntognas uradis locals. 
Temperaturas maximalas 
durant il di en il nord 
enfin 26 grads, en il sid 
enfin 29 grads.
Prognosas: En il nord la sonda 
sulegliv e chaud. Leva tendenza 
d’uradis en las muntognas. La 
dumengia sulegliv e chaud. En il 
sid la sonda e la dumengia sule
gliv, en las muntognas singuls 
uradis locals. Temperaturas   en
fin 30 grads.

Ospital Tavau en pitgiras
L’Ospital da Tavau è en stre
tgas finanzialas – el dumonda 
perquai ina contribuziun a
fond pers da dus milliuns
francs. Il Kleiner Landrat pro
pona al parlament da Tavau da 
dir gea a la dumonda. Vegnì en 
questa situaziun è l’Ospital da 
Tavau suenter ch’el ha stuì pi

gliar si l’onn passà dus milliuns. 
Quels daners hai duvrà per rea
gir sin ina mancanza da liquidi
tad. Quai scriva la vischnanca
da Tavau en ses messadi al par
lament. Uss sto l’ospital pajar
enavos proximamain quella
summa. L’ospital na po dentant 
betg far quai or d’atgna forza.

Tour de sol cun trais giuvens 
In panel solar per producir for
za electrica per chargiar in e
bike. Ils trais emprendists electro
montaders Yanick, Dario e Rena-
to han prendì quest test sco tema 
per in referat a la Scola media
evangelica ad Aschera. Era sch’igl 
è betg pussaivel da duvrar l’ener

gia solara directamain per char
giar l’ebike han ils trais collegas 
mirveglias quanta energia ch’in
viadi durant in bel di sulegliv da 
Sedrun a Savognin porta. Produ
cir energia solara per l’ebike, du
rant ir cun velo, quai è stà ina sfi
da speziala per il trais giuvens.

«Bellaluna» è 
memia privlus per 

festa da «goa»

Pervi da memia grond privel da
bovas ha la vischnanca da Bra
vuogn Filisur stuì tschertgar in nov
lieu per il One Love Festival ch’ha
lieu dals 4 fin ils 9 da fanadur a Fi
lisur. Prest avess l’inscunter da mu
sica electronica stuì vegnir ditg giu
a curta vista. Sco quai che Luzi
Schutz, il president communal da
Bravuogn Filisur, ha ditg ad RTR
haja la vischnanca pir l’emna pas
sada survegnì la nova ch’il territo
ri enturn l’areal da Bellaluna saja
memia privlus per in festival cun
enfin 5000 visitaders.

Claudia Bieler da l’uffizi da 
guaud e privels da natira ha con
fermà envers RTR ch’ina valita
ziun da privels haja mussà che l’a
real enturn Bellaluna na saja betg 
adattà per in festival da questa di
mensiun – surtut pervi dad urizis 
che pon vegnir fitg spert, cun la 
consequenza che bovas da glitta e 
glera pon er vegnir fitg spert. Ed 
il privel exista che las bovas ve
gnan fin sin l’areal da festa.

Quasi la davosa minuta ha la 
vischnanca da Bravuogn Filisur 
anc pudì reagir – las lavurs dad 
eriger il champ per ils bun 100 gi
danters a Bellaluna avevan gia cu
menzà. Ussa ha l’entir festival lieu 
pli enavant en direcziun da Fili
sur. Quai saja ina soluziun sub
optimala, ha ditg Schutz. La ra
schun è ch’i vegn a dar dapli cane
ra per ils abitants da Filisur du
rant il festival. El spera e quinta 
dentant cun la bainvulientscha da 
la populaziun perquai ch’il festi
val saja economicamain ed era tu
risticamain fitg impurtant per la 
vischnanca. Venderdi vegn la po
pulaziun anc infurmada en detagl 
cun in fegl sgulant. Ils abitants da 
Bravuogn e Filisur pon ir gratuit 
al festival, bigliets datti sin la 
chanzlia communala.

Public Viewing 
tar ils mezmieur

Sonda, ils 7 da fanadur a las 21.00 
ha lieu sper baselgia a Laax in «Pu
blic Viewing davart la colonia da 
mezmieur che sa chatta sin in pa
lantschieu da la baselgia.

Analog frunta 
sin digital

«Im Augen – Blick» sa numna la 
nova exposiziun en il museum re
giunal da Bravuogn. Martina Bi-
saz, ch’è enconuschenta entras ses 
profil dad Instagram, expona fo
tografias ch’ella ha fatg a moda di
gitala, ed Ueli Alder expona pur
trets ch’el ha fatg cun in apparat 
vegl dals onns 1940. Malgrà che 
tant l’artista sco era l’artist han 
studegià a la Scol’auta d’art da Tu
ritg ZHdK èn els s’entupads per 
l’emprima giada a Bravuogn tar 
lur exposiziun cuminaivla.

Via da Riein è 
puspe averta

Ils radund 10 meters cubic crap
pa èn vegnids rumids e la via pu
spè averta. Il geolog na quinta 
betg cun ulteriur material che 
croda sin via. Quai tenor Hans 
Ragettli da l’uffizi da construc
ziun bassa dal district 6. Pervi da 
la crudada da crappa dad ier notg 
sin la via tranter Sevgein e Riein 
aveva il chantun stuì serrar la via. 
Var 10 meters cubic crappa era 
crudada sin la via. Quai en la vi
schinanza dal lieu da la crudada 
da crappa dal 2017.

Spargnar 100 milliuns e stritgar 250 plazzas
� (rtr) Spargnar 100 milliuns
francs e stritgar 250 plazzas da
lavur, uschia reagescha la SSR
sin la decisiun dal cussegl fede
ral da limitar las entradas da ta
xas. Ils respargns vegnan repar
tids sin las singulas unitads d’in
terpresa da la SRG SSR: SRF 20
milliuns, RTS 15 milliuns, RSI:
10 milliuns ed RTR: in milliun.

Ulteriurs respargns datti tar la di
recziun generala, tar swissinfo ed
en ils secturs infrastructura e di
stribuziun. La reducziun da las
250 plazzas cumplainas vul ins
realisar – tant sco pussaivel – sur
la fluctuaziun natirala. Relascha
das na sajan però betg exclusas. La
directura RTR Ladina Heimgart-
ner spera da pudair spargnar il

milliun senza memia grond effect
sin il program. Era sche quai na sa
ja betg garantì. Pli segira è Heim
gartner da pudair spargnar senza
relaschadas. Ella quinta reducir
1–2 plazzas cun fluctuaziun nati
rala. «Er en l’avegnir duai dar in
program or da tut las regiuns, en
tutta diversitad, cun focus sin in
furmaziun regiunala e culturala.»

La Svizra frunta mesemna proxima sin la Svezia 
� (rtr) La Svizra è sa qualifitga
da per l’otgavelfinal dal Cam
piunadi mundial da ballape en 
la Russia. En il davos gieu da 
gruppa hai dà in pari da 2:2 

cunter la Costa Rica. En il temp 
supplementar ha la Costa Rica 
dastgà sajettar in penalti dispi
taivel. Ils gols per la Svizra han 
sajettà Blerim Dzemaili e Josip 

Drmic. Suenter il 1994, 2006 
ed il 2014 sa qualifitgescha la 
naziunala svizra puspè per l’o
tgavelfinal d’in Campiunadi 
mundial da ballape.

KEYSTONE

20 A FIN ZVENDERDI, ILS 29 DA ZERCLADUR 2018




